
பாண்டு³ரங்க³ஸ்தோத்ரம் 5

(பஞ்சமம்)
(ஸ்ரக்³விணீவ்ரு’த்தம்)
ஸக்²யமாபுர்யயா பா³லகோ³பா வநே பீ⁴மரத்²யாஸ்தடே ஸத்யத:(1) பாவநே ।
ஸாதி⁴தா புண்ட³ரீகேண யா ஸாது⁴நா ஸித்³தி⁴ராலிங்க்³யதே(2)ஸஜ்ஜநை:ஸாऽது⁴நா
॥ 1॥
க்வாபி(3) கஸ்மாத³பீஷந்நதா³ஸாத³ரம் யாந்த்விதி த்யக்தநித்³ரம் ஸதா³ஸாத³ரம் ।
திஷ்ட²தே யா கலௌ ஸாநுகம்பாऽவநௌ ஶ்யாமலாஹம் தத³ங்கீ⁴ ப⁴ஜே பாவநௌ
॥ 2॥
விட்²ட²லாக்²யா ப⁴வாப்³தௌ⁴ தரி:(4)பாரதா³யாம் ஶ்ரிதா (5)வஜ்ரவேதே³ந்து³ப்⁴ரு’ந்நாரதா:³
।
ஸ்தா²பயாமாஸஸத்³தா⁴ர்மிக: கோऽபி தாம் சேதஸைவாஶ்ரயே ஸாது⁴பி⁴ர்கோ³பிதாம்
॥ 3॥
பாணிபத்³மத்³வயந்யாஸராஜத்கடிம் ஶ்யாமலாம் கோமலாம் பீதவித்³யுத்படீம் ।
ஸாது⁴பி⁴ர்ந்ரு’த்யமாநாமுதா³ராம் நடீம் ஸம்பிபா³மோத்³பு⁴தாங்கீ³ம் ஸுதா⁴யா க⁴டீம்
॥ 4॥
கா³ட⁴மாலிங்க்³யதே யா ஸதா³ பாபிபீ⁴ ரம்யரூபா யயா நேக்ஷ்யதே காபி பீ: ⁴ ।
ஸ்வைர்கு³ணைர்முக்³த⁴கீ³தை:ஸதா³ மோஹிதாம் தாம் விஶங்கம்ஸ்வமாதுர்வதா³மோ
ஹிதாம் ॥ 5॥
மய்யபத்யே ஸ்வகர்மாலஸேऽலம் க்ருதா⁴ சிந்தயா ஸாது⁴பி⁴ஸ்தாம்யதே கீம் முதா⁴ ।
பீ⁴மரத்²யாஸ்தடே (6)ஸ்வர்க்³யலப்⁴யா பு³தா⁴ போ⁴ மயா பீயதே ஸாது⁴லப்³தா⁴ ஸுதா⁴
॥ 6॥
தாபபாபௌஷத⁴ம் ஸாது⁴ யந்நாம யா ஸந்முகா²ச்ச ஶ்ருதா ஸுப்ரஸந்நாப⁴யா(7)
ப³ல்லவீநாம் ஸகீ²ம் தே³வதாதே³வதாம் சிந்தயே (8)சித்தமேத்யுஸ்ஸவாதே³வ தாம்
॥ 7॥

த்யக்தஸிம்ஹாஸநா:ஸாத⁴வ: கேவலம் ப்ராப்துகாமா ஹி யத்பாத³பாம்ஸும் த³ரீம் ।
ஈயுரேவோத்ஸுகா: கோ ந தோ சிந்தயேந்நிர்ஜிதஸ்வர்க³ஸத்பாத³பாம் ஸுந்த³ரீம் ॥
8॥
கோ ந தாம் சிந்தயேச்சு²த்³தி⁴காம: கலௌ (9)யத்பதா³ம்போ⁴ஜநிர்ணேஜநாபாம் ததி:
।
ஸாது⁴நீராஜிதா (10)ஸாது⁴நீராऽஜிதா ஸா து⁴நீ ராஜிதா ஶம்பு⁴மௌலாவபி ॥ 9॥
ஸித்³தி⁴ரத்யுத்தமா யோக்³யலப்⁴யாऽஸதஸ்த்ராஸதே³வாவராந்நித்யமப்⁴யாஸத: ।
புண்ட³ரீகேண யா ஸாது⁴நீராऽஜிதா(11) ப⁴க்தவ்ரு’ந்தை:³ கலௌ ஸாது⁴நாரம் ஜிதா
॥ 10॥
ஜீவநேநாப்யஹோதீ⁴ஷ்டகம்(12) தர்பிதோ பீ⁴மரத்²யாஸ்தடே புண்ட³ரீகேண ய: ।
ஶ்யாமல: கோऽபி தீ³ப: பதங்க³ப்ரிய:(13)ஶ்லிஷ்யதாம் தாபஹா நிர்மல:ஸ்நேஹக்ரு’த்
॥ 11॥
இதி ஶ்ரீராமநந்த³நமயூரேஶ்வரக்ரு’தம் பாண்டு³ரங்க³ஸ்தோத்ரம் ஸம்பூர்ணம் ।
டிப்பணி
* அஸ்ய கவிலிகி²தா மாத்ரு’கோபலப்⁴யதே । கிந்து தஸ்யாம் ஸமாப்தித்³யோதகோ
லேகோ² ந த்³ரு’ஶ்யதே ந வாத்ரைவேதத்ஸமாப்தமிதி பரிஜ்ஞாதும் பார்யதே ।
இத³ம் து நாமதே⁴யமஸ்மாபி: ⁴ ப்ரகரணார்த²மநுஸ்ரு’த்யைவ விஹிதமித்யவதே⁴யம்
ஸஹ்ரு’த³யை: ।
1।ஸத்யத:ஸத்யலோகாத³பி ।
2।ஸித்³தி:⁴ ஶ்ரீவிட்²ட²லரூபா ।
3। ஈஷத³பி தா³ஸாத்³அரம் த்³ருதம் க்வசித³பி மா யாத்விதீவ யாऽவநௌ திஷ்ட²தே
தத³ங்கீ⁴ அஹம் ப⁴ஜே இத்யந்வய: । “யாந்த்விதி”இதி து ப³ஹுவசந ப்ராமாதி³கம் ।
“திஷ்ட²தே”இத்யாமநேபத³மபாணிநீயம் ।
4। தரிர்நௌ: ।
5। வஜ்ரப்⁴ரு’தி³ந்த்³ர:, வேத³ப்⁴ரு’த³ ப்³ரஹ்மா,இந்து³ப்⁴ரு’த் ஶங்கர: ।
6।ஸ்வர்கி³ணோ தே³வாஸ்தேஷாமலப்⁴யா ।
7। அவித்³யமாநம் ப⁴யம் யஸ்யா:ஸா அப⁴யா ।
8। சித்தம் தாமுத்ஸவாதே³வைதி இத்யந்வய: ।
9। யஸ்ய பதா³ம்போ⁴ஜயோர்நிணேஜநம் க்ஷாலநம் தத³ர்த²முபயுக்தாநாமபாம் ததி:
ஸாது⁴பி⁴நீராஜிதா ஸ்துதா ।

10।ஸாது⁴நீரா அஜிதா ஸா து⁴நீ பீ⁴மரதீ² ஶம்பு⁴மௌலாவபி ராஜிதா இத்யந்வய: ।
11।ஆத³ராந்நித்யமப்⁴யாஸத:ஸததமுபஸேவநயா அஸதோ பா⁴வயதீதி தாத்³ரு’ஶீதி
கத²ஞ்சித்³யோஜநீயம் ।
12। அதீ⁴ஷ்டகமிஷ்டகாயாம் ।
13। பதங்க³ஸ்ய வைநதேயஸ்ய ப்ரிய: ।

